
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
মায়া-মৃগ।



হলে বনস্থ বিহঙ্গেরা বিমানে উড্ডীন হ’চ্ছে; হরিণকুল ভয়াকুল হ’য়ে বেগে পলায়ন ক’চ্ছে; বনস্থল হুলুস্থলময় হ’য়েছে।

 রাম! প্রাতঃ! বোধ হয়, কোন রাজা বা রাজকুমার মৃগয়া মানসে আটাবীতে আগমন ক’রে থা'ক্বে; তা'তে আমাদের আশঙ্কা কি?

 লক্ষণ। (সক্রোধে) আর্য্য! সেই কৈকেয়ী কুমার ভারত, রাজ্যাভিষেকে মত্ত হ’য়ে, সমগ্র সৈন্য সামন্ত সজ্জিত ক’রে, আমাদের হিংসা মানসেই, এখানে আগমন ক’রেছে; এ তা’রই সেনা কোলাহল। (আস্ফালন পূর্ব্বক) হা ধিক্! লক্ষণের এই আজানুলম্বিত বাহুযুগল কি কেবল শরীরের শোভা সম্পাদনের নিমিত্তই বিধাতা সৃষ্টি ক’রেছেন? আজ্ আমি অপকারী দুরাচারী আততায়ী ভারতেরে প্রেত-পাতির প্রাঙ্গণে প্রেরণ ক’রে, কৈকেয়ীর অশ্রািজলে ক্রোধানল নিব্বান ক’রবো। আজ্ আমি কেকয়-কুমারীর ফলোম্মুখী। আশা-লতা উন্মলিতা ক’র্বো। আজ্ আমি শরজালে কালানল বৃষ্টি ক’রে পৃথিবী দাহন ক’র্বো। আজ্ আমি—

 রাম। (লক্ষণের হস্তদ্বয় ধারণ পূর্ব্বক)

